
83. Salma.




Asaf batar Israel nabmi Ibmel lusa ja vaidda vašalaǯai
bahha arvvalusaid, ja aiggomušaid, 2–9; adno sust væke sin
vuosstai su nabmi hærvasen dakkujubmen, 10–19.

1 Lavla, Asaf salma.

2 Ibmel, ale javotaǥa oro, ale læǥe javotaǥa ja ale
jask oro, min Ibmelæmek! 
Sal. 28, 1.


3 Dastgo gæč, du vašalaǯak slabmek, ja guđek du
vašest adnek oaivesek bajedek.

4 Du olbmuidad vuosstai si dakkek gavvelet suolemas
arvvalusaid, ja arvvalæmen si læk sin vuosstai, gæi
suogje don læk. 
Sal. 27, 5; 31, 21.


5 Si celkkek: Boattet, ja javkadækkop mi sin, atte
æi šat si læk almug, ja amas Israel nabma šat æmbo
šaddat muittujuvvut.

6 Dastgo arvvalusaid si læk dakkam gaskastæsek
vaimosek sist; du vuosstai si dakkek litto.

7 Edom ja Ismaelitalaǯai goađek, Moab ja Hagarenalaǯak. 
1 sag. 5, 10.


8 Gebal ja Ammon ja Amalek, Filistæa ja Tyrus
olbmuk.

9 Maida Assur læ mannam sin særvvai, si læk šaddam
Loth, manai giettan. Sela. 
1 Mosesg. 19, 37. 38.


10 Daǥa singuim nuftgo Midianin, nuftgo Siserain,
nuftgo Jabinin Kison joǥa gaddest, 
Duob. 7, 22. .; 4, 7. 16. 21.


11 guđek Endor boft hævatuvvujegje, mokken šadde
ædnami.

12 Gevvus sigjidi, sin bajemuǯaidi, nuftgo Orebi ja
nuftgo Seebi, ja buok sin oaivamuǯaidi, nuftgo Sebai ja
nuftgo Salmunai, 
Duob. 7, 25; 8, 21.


13 sigjidi, guđek celkkek: Oamastet aiggop aldsemek
Ibmel viesoid.

14 Muo Ibmelam, daǥa sin nuftgo gavjaspalle, nuftgo
sađoid biega oudast. 
Job 21, 18. Es. 17, 13.

